
II





Con l'êuggio in sce o nattello,

a mae pippetta in bocca,

aspëto, aspëto... aspëto

se me ghe dan 'na tocca.[1]

A lensa l'é ben teisa,

sardo ö çimello in man,[2]

gh'ho ûn brocco che co-i denti[3]

n'ou taggia ûn pesciocan;

ma ö pescio anchêu l'é aspaerto,[4]

sà fâla da fillön,[5]

sensa mesciâ ö nattello

se porta via ö boccôn.



L'é mezogiörno, a pansa
comensa a mögögnâ;[6]

no vêuggio dâme vinto,


ûn pescio ho da piggiâ.






	↑ Tocca: addenta l'esca.

	↑ Çimello: canna flessibile e forte adatta per la pesca

	↑ Brocco: filo di seta incolore, parte terminale della lenza.

	↑ Aspaerto: furbo, sveglio.

	↑ Fillön: filone.

	↑ Mögögnâ: borbottare.

